
यस अध्यायको निम्ति पढ्नु पर्ने नियमित पदहरू: १ थेसलोनिकी ४:१३÷१८, प्रेरित १७:३, १ कोरन्थी १५:२०÷२३, ५८÷५८, 
यूहन्ना ५:२८,२९, प्रकाश २०:४÷६।
सम्झनु पर्ने मूल सूत्र: ×प्रभु आफै स्वर्गबाट ओर्ल्हेर आउनुहुनेछ। हामी सबैले उहाँको ठूलो आदेश सुन्ने छौँ। स्वर्गदूतहरूका अगुवाको आवाज सुन्नेछौँ। परमेश्वरको तुरही फुकेको चर्को आवाज सुन्नेछौँ। ख्रीष्टलाई विश्वास गरेर धेरै जनहरू मरिसकेका हुनसक्दछन। तिनीहरू पहिले बौरी उठ्नेछन्।" (१ थेसलोनिकी ४:१६ रूपमान्तरित)।
मूल सोच: थेसलोनिकी र हामीहरूलाई भविष्यमा हुने शक्तिशाली आशा पावलले हामीलाई दिएकाछन्। त्यो आशा तथा प्रतिज्ञा हो, येशूको दोस्रो आगमन।
थेसलोनिकीहरूको बीचमा फैलिएको गलत शिक्षाको मामिलामा पावलले ध्यान दिएको यस अध्यायको मूल पदहरूले देखाउँदछन् (१ थेसलोनिकी ४:१३÷१८)। तर कस्तो गलत शिक्षा तिनीहरूमा फैलिएको थियो भन्ने कुरा हामीलाई जानकारी त छैन। तर ख्रीष्ट आउनु भन्दा नै अघि कतिपय विश्वासीहरू मरेका हुनाले कतिपय विश्वासीहरू उदास भएका थिए। मरिसकेका विश्वासीहरूको गति के हुने हो भन्ने चिन्ताले जिइरहेका विश्वासीहरू चिन्तित भएका थिए। येशूको आगमन पहिलाका मरेका विश्वासीहरू र आगमनमा जिइरहेका विश्वासीहरूको बीचमा भइरहेको अन्यौलतालाई ती मूल पदहरूले सम्वोधन गरेको पाइन्छ।
    
पावलले १ थेसलोनिकी ४:१३÷१८ किन लेख्‍नु परेको थियो त्यस अवस्था थाहा पाउन यस अध्यायमा अध्ययन  गर्नेछौँ। येशूको दोस्रो आगमनको बारेमा पहिलो सताव्धीमै विभिन्न गलत धारणाहरू फैलिएका थिए। त्यसलाई पावलले सच्च्याउन चाहेको यस अध्यायको मूल पदहरूले देखाउँदछन्। अहिलेका एक्काइसौँ सताव्दीका विश्वासीहरू पनि येशूको आगमनको बारेमा ठोस आधारमा उभिन सकोस् भनेर पावलले स्पष्ट निति दिन्दछन्। ×—हाम्रा प्रभु र राजाले आफ्ना सेवक भविष्यवक्ताहरूलाई सूचना नदिइकन केहि पनि गर्नु हुन्न‘" (आमोस ३:७ रूपान्तरित)। येशूको महिमित आगमनको बारेमा सत्यतथ्य भविष्यवाणी परमेश्वरले प्रेरित पावलबाट हामीलाई दिनुभएको छ। जव यस अध्यायमा दिएका पदहरू प्रार्थना र ध्यानपूर्क हामी पढ्छौँ तव पावलले हामीलाई दिएका भविष्यवाणीमा भएको अदभूत आशाको बारेमा सोच्नेछौँ। 
१॰ थेसलोनिका विश्वासीहरूको हालत (१ थेसलोनिकी ४:१३÷१८)
        थेसलोनिकी चर्चमा गलत धार्मिक शिक्षा पसेका थिए, र त्यसले गर्दा विश्वासीहरूको बीचमा अनावश्यक अपसोच ल्याएको थियो। १ थेसलोनिकी ४:१३÷१८ले कस्ता खालका गलत धार्मिक शिक्षाहरूले विश्वासीहरूको विश्वास खलल पारेको थियो भनेर औँल्याउँदछन्?
      पावलको समयमा संसारको अन्तको बारेमा विभिन्न धारणाहरू यहूदी धर्ममा फैलिएका थिए। ती मध्ये एउटा धारणा थेसलोनिकी चर्चमा भित्रिएका थियो। त्यो धारणा ठ्याक्कै कस्तो थियो भनेर हामीलाई स्पष्ट त छैन। संसारको अन्तमा परमेश्वरको विश्वासी जनहरूले उहाँको राज्यमा भाग लिन पाइनेछन् तर तिनीहरू जीवितै अवस्थामा मात्र तिनीहरूलाई स्वर्गमा लगिनेछन् भन्ने धारणा फैलिएको थियो भनेर १ थेसलोनिकी ४:१३÷१८ पदहरूलाई आभास दिन्दछन्। ख्रीष्टको आगमन अगाडि जो मरिसकेका हुन्छन् तिनीहरूले जीवन त पाउनेछन् तर तिनीहरू पृथ्वीमै रहनेछन् र स्वर्गमा येशूसँग जान पाउनेछैनन् रे! 
   
त्यस्तो खालको धार्मिक शिक्षा अत्यन्त गम्भिर थियो। किनभने येशू आउनुभन्दा अघि उहाँलाई विश्वास गरेर मर्नु बेकार रहेछ भनेर त्यसले सिकाउँदछ। त्यसले विश्वासी जनहरूको बीचमा हुने पुनर्मिलनको धारणालाई लत्याउँदछ। स्वर्गमा जाने स्वर्गमा जान्छन्, पृथ्वीमा रहने पृथ्वीमै रहन्छन् भन्ने विश्वासले प्रीय जनहरू र येशूसँग सधैँ छुट्टिएर बस्नुपर्नेछ भनेर सिकाउँदछ। त्यसकारण पावलको समयमा विश्वास गरेका थेसलोनिकीहरू येशूको आगमनको समयसम्मै जीवितै रहेको भए तिनीहरू स्वर्गमा जानेछन् र मरेकाहरूचाहिँ पृथ्वीमै छोडिनेछन्, यस किसिमको गलत शिक्षाले विश्वासीहरूलाई पेलेको थियो (१ थेसलोनिकी ४:१३,१४ पढ्नुहोस्)।
    
त्यसकारण चर्चका विश्वासीहरूको बीचमा भएको अल्प ज्ञानको बारेमा टिप्पणी गर्दै पावलले १ थेसलोनिकी ४:१३÷१८ सुरू गरेकोमा अचम्म मान्नुपर्दैन। येशूको दोस्रो आगमनको बारे गरेका भविष्यवाणीमा कतिपय जान्नुपर्ने महत्त्वपूर्ण कुराहरू चर्चले जानेका थिएनन्। र कतिपय जानेका कुराहरू पनि विर्सनुपर्छ भन्ने कुरालाई तिनीहरूले थाहा पाउनुपर्दथ्यो।
   
समय र अन्तको समयमा के हुनेछ भन्ने हामीहरूको जिज्ञासालाई मेट्न भविष्यवाणी दिएको होइन भनेर हामीले स्वीकार्नु पर्दछ। कुनै पनि भविष्यवाणीको विशेष लक्ष्य हुन्छ। हामीहरू कस्तो खालको अर्थमूलक जीवन बिताउनुपर्छ भनेर परमेश्वरले हामीलाई सिकाउन चाहनुहुन्छ। भविष्यवाणीद्वारा उहाँले हामीलाई सिकाउन चाहनुहुन्छ। दु:ख, कष्ट, पिडा, बिछोड आदि गुज्रिरहेको बेलामा साहस दिन र हामीहरूको जीवनको लक्ष्य के हो भनेर सिकाउन हामीलाई भविष्यवाणी दिएको हो। बाइबलमा भएका भविष्यवाणीहरूले मानिसमा मनोक्रान्ती अर्थात् जीवनलाई परिवर्तन गर्ने शक्ति हुन्छ। यसको अर्थ एडभेन्टिस्टहरूले येशूको आगमनको बारेमा बाइबलमा दिएको भविष्यवाणीलाई विश्वास गर्नु महत्त्वपूर्ण त छ नै, तर त्यसै अनुसार जीउनु पनि अझ बढि महत्त्वपूर्ण मान्नु पर्दछ।
    
×एडभेन्टिस्ट जस्तो भएर जीउनु"को अर्थ के हो? के येशूलाई हेरेर जीउनु कि अरू विश्वासीहरूलाई हेरेर जीउनु? यस प्रश्‍नको बारेमा चिन्तन गर्नुहोस्।
२॰ बेकारको अफसोच (१ थेसलोनिकी ४:१३)
  
१ थेसलोनिकी ४:१३मा पावलले यसरी सम्वोधन गर्दछन्: ×भाई हो, सुतिगएकाहरूका विषयमा तिमीहरू अजान बस भन्ने हामी इच्छा गर्दैनौँ, र तिमीहरूले आशा नहुने मानिसहरूजस्ता शोक गर्नु नपरोस्। अर्थात् रूपान्तरित व्याख्यामा ×हे भाईहरू हो, प्रभुमा सुतिरहेका (मरिसकेका) विश्वासीहरूको विषयमा तिमीहरू केहि थाहा नपाएको जस्तो गरेर बसोस् भन्ने हाम्रो चाहना होइन। प्रभुलाई विश्वास नगर्ने समाजमा कोहि मानिस मर्‍यो भने त्यसको लागि त्यो समाज तथा आफन्त शोकाकुल र बिचलित हुन्छ। अनन्त जीवनको आशा नभएकोले नै त्यो समाज सन्तापको चपेटामा परेको अनुभव भइरहेको हुन्छ।" यहि पदमा आधार मानेर पावलले पद १४देखि १८सम्म कोर्दछन्। पावलले पद १३लाई थप बिस्तृत व्याख्या गर्नुको अर्थ के हो? के आजको सन्दर्भमा पनि हामीलाई ती पदहरू अर्थपूर्ण भइरहेका हुन्छन् त?
    
अनन्त जीवनको आशा नै नभएका जातिहरू जस्तै थेसलोनिका विश्वासीहरू किन अपसोचमा परिरहेका थिए? तिनीहरूको बीचमा पावल केवल थोरै समयको निम्ति मात्र नै रहेकोले तिनीहरू उदासिन हुन पुगेको मूख्य कारण हुनसक्छ। येशूको मृत्यु र पुनरुत्थानको बारेमा पावलले चर्चा गरेको हामीलाई थाहा छ (प्रेरित १७:३)। अन्तको समयमा के हुन्छ भनेर  उनले प्रचार गरेका प्रमाण पनि हामीलाई थाहा छ। तर मृत्यु र पुनरुत्थानको विषयमा पावलले दिएको शिक्षालाई कतिपय मानिसहरूले बुझेका थिएनन्। त्यसले गर्दा तिनीहरू पावलको त्यस आत्मज्ञानलाई गलत ढँगमा लिएका थिए। जब पावल थेसलोनिकामा व्यक्तिगत रूपमै उपस्थित हुँदा त्यहाँका विश्वासीहरूलाई पुनरुत्थानको विषयमा सबै थोक स्पष्ट रूपमा भन्न समय नभएको हुनसक्छ।
   
अजिव मुर्तीलाई पूजा गर्ने मानिसहरू पछि जीवित परमेश्वरलाई विश्वास गर्न पुगेका विश्वासीहरूको भूमिकालाई ध्यानमा राखेर नै पावलले उपरोक्त पदहरू लेख्‍नु परेको थप कारण हुनसक्छ (१ थेसलोनिकी ४:९)। गैर÷इसाई धर्ममा मानिसको मरेपछि के हुन्छ भनेर विभिन्न रहस्यमय व्याख्या गरेको हुन्छ। तर प्रायजसो त्यस ताकाका मूर्ती पूजामा आस्था राख्‍नु मुर्ती पुजकहरूमा मानिस मरिसकेपछि त्यसको अस्तित्वको बारेमा की त गलत व्याख्या गरेका हुन्छन् वा भविष्यमा आशा नभएको सिकाउँदछन्। त्यसको ज्वलन्त उदाहरण दोस्रो शताव्धीमा लेखिएको यस पत्रमा हामी पाउँछौँ: ×सान्त्वना दिन आइरिन र टानोफ्रिस र फिलोलाई यो पत्र लेख्दैछु। तिमीहरूको प्रीय जनको मृत्यमा मलाई अत्यन्त अपसोच लाग्दछ र उसको निम्ति म पनि रूँदछु जसरि मेरो छोरो दिदिमस मर्दा रोएको थिएँ। हो मैले जेजति गरेँ र इपाफ्रादतस, थरमुथियन, फिलियन, आप्पोलनियस र प्लान्टास मेरै हुन्। जे भयो त्यसको खिलाफमा कसैले केहि पनि गर्न सक्दैन। त्यसकारण एक आपसमा सान्त्वना देऊ, नमस्ते।"÷एडोल्फ डिसमान, लाइट फ्रम द आनसियन्ट इस्ट, (न्यु योर्क: जर्ज एच डोरन कम्पनी, १९२७), पृ॰ १७६बाट रूपान्तरित। 
   
उपरोक्त पत्र पुत्र शोक भएको आमालाई लेखिएको थियो। पत्रको अन्तमा व्यक्त गरेको वचनहरू १ थेसलोनिकी ४:१८मा पावलले व्यक्त गरेको जस्तै थियो। तर ती दुवै पत्रमा भिन्न अर्थ थियो। आमालाई लेखिएको पत्रमा ×सान्त्वना देऊ" त भनेको छ तर मरिसकेको पुत्रको बारेमा आशाको किरणचाहिँ देखाएको पाइन्दैन। आफ्ना प्रियजन मर्दा येशूलाई विश्वास नगर्नेहरू अत्यन्त शोकाकुल हुँदछ, किनभने त्यो सधैँको निम्ति बिछोड भएको विश्वास गरिन्छ। तर पावलको लेखमा मृत्युको बारेमा ठिक उल्टो व्याख्या गरेको पाइन्छ।
   
पावलले भन्न चाहेको कुरो सुरूको र अन्तको पदहरूमा विभिन्न शव्दहरू प्रयोग गरेर व्याख्या गर्दछन्। सदाको निम्ति विछोड भयो भनेर विश्वास गर्ने र आशारहित जीवन बिताउनेहरूले विरक्त मान्नेहरू जस्तो गरेर विश्वासीहरू अपशोचमा नपर्नु भनेर थेसलोनिकीहरूलाई पावलले लेख्दछन् (१ थेसलोनिकी ४:१३)। कोहि प्रियजन मृत्युमा गुमाएको छ भने ख्रीष्टको महिमित आगमनको सत्य वचनलाई आत्मसात् गरेर एक आपसमा सान्त्वना देऊ भनेर पावलले भन्न चाहेका थिए (१ थेसलोनिकी ४:१८)।
    
×आखिरमा हामी सबै मर्नै पर्छ" भनेर कतिपय मानिसहरू उदासिनको बाटो अपनाएको पाइन्छ। हो, मानविय दृष्टिकोणमा हेर्ने हो भने तिनीहरू ठिक छन् किनभने कोहि मानिस जन्मन्छ भने त्यसले मृत्युलाई पनि लिएर आएको हुन्छ। तर बाइबलको अनुसार मृत्युलाई केन्द्रविन्दु गरेर आशारहित जीवन बिताउनु अत्यन्त अदूरदर्शिताको नति अंगाल्नु हो। यसले मानिसलाई केवल क्षणिक सुखको जीवनमा लपेट्दछ र अनन्त जीवनको बारेमा सरोकार राख्दैन। तर यदि येशूलाई विश्वास गरेर हाम्रो जीवन अघि बढाउन सक्यो भने हामी कुन् महान् आशाले परिचालित हुन सक्दछौँ? त्यस आशाले गर्दा अहिले नै एक आपसमा सान्त्वना दिन हामीले कसरी सिक्ने?

३॰ मृत्यु र पुनरुत्थान् (१ थेसलोनिकी ४:१४)
    
मरिसकेकाहरूको बारेमा पावलले यसरी मन्तव्य व्यक्त गर्दछन्: ×हामी विश्वास गर्दछौँ कि येशू मर्नुभयो र फेरि जिइउठ्नुभयो र त्यसरी नै परमेश्वरले उहाँमा सुतिगएकाहरूलाई येशूद्वारा (उहाँकहाँ) ल्याउनुहुनेछ।" (१ थेसलोनिकी ४:१४)।
     
शोकसंतव्ध परिवारको निम्ति र आशारहित सन्तापको भुमरीमा परिरहेकाहरूलाई पावलले पद १४मा जवाफ दिन्दछन्।  ×येशूलाई विश्वास गरेर मरेकाहरू उहाँमा सुतेको हो" भनेर बाइबलको सुरूको भाषामा लेखिएको छ। मृत्यु भनेको निन्द्रा हो भनेर नयाँ करारको समयमा विश्वास गर्ने प्रचलित धारणा हो। तर अरूहरूले चिर निन्द्रा अर्थात् कहिलै पनि नबिउँझिने निन्द्रा भनेर विश्वास गर्दछन् भने येशूलाई विश्वास गरेर मर्नेहरू उहाँमा सुतेको भनेर विश्वास गर्नु विश्वासीहरूको बीचमा सामान्य मानिन्छ। त्यसको ज्वलन्त उदाहरण पावलले नै पद १६मा उल्लेख गरेका पद १६को ×ख्रीष्टमा मरेकाहरू" भनेर सम्वोधन गरेकोबाट पाउँछौँ। 
   
×येशूमा मरिसकेकाहरूलाई" ×उहाँसँग ल्याउनुहुनेछ" भन्ने वाक्यमा केहि अन्यौलता भएको पाइन्छ। मरेर स्वर्ग जानेहरूलाई दोस्रो आगमनमा येशू स्वर्गबाट आफूसँगै ल्याउनुहुनेछ भनेर कसै कसैले सोचेको पाइन्छ। तर पावलकै पद १६को अनुसार यो धारणा मिल्दैन। मरेकाहरू पहिलै होइन तर दोस्रो आगमनमा बिउँझिन्छन् भनेर पावलले पद १६मा स्पष्ट पार्दछन्।
   
१ थेसलोनिकी ४:१४लाई स्पष्टरूपमा बुझ्न १ कोरन्थी १५:२०÷२३ र ५१÷५८ले कसरी सहायता गर्दछन्?
   
मूल विषय वस्तुलाई राम्रोसँग ध्यान दिइयो भने पावलले के भन्न खोजिरहेको छ सो हामी थाहा पाउँछौँ। येशूको मृत्यु र पुनरुत्थानसँग पावलले विश्वासीको मृत्यु र पुनरुत्थानसँग तुलना गरेर पावलले उदाहरण प्रस्तुत गरेका हुन्। मृत्युबाट येशू बौरिउठ्नुनै दोस्रो आगमनमा उहाँमा मरेकाहरू बौरिउठ्छन् भन्ने प्रमाण हो भनेर पावलले ठोकुवा गर्दछन्। (यस सन्दर्भमा १ कोरन्थी १५:२०÷२३ पढ्नुहोस्। पावलको धर्मदर्शन वा शिक्षा सधैँ एकैनासको हुन्छ: ×यदि येशूको मृत्यु र पुनरुत्थानमा हामीले विश्वास गर्यौँ भने (१ थेसलोनिकी ४:१४) येशूमा सत्यवादी भएर मरेकाहरूको पनि पुनरुत्थान हुन्छ भनेर हामीले विश्वास गर्नुपर्दछ।
    
त्यसकारण ×ख्रीष्टद्वारा" भनेर पद १६मा प्रयोग गरेको शव्द ×ख्रीष्टमा" नै हो भनेर हामीले मान्नुपर्दछ। जब जीवित विश्वासीहरू स्वर्गमा जान्छन् तब मरेका विश्वासी भाई वहिनीहरू पृथ्वीमै छोडिने छैन भनेर पावलले स्पष्ट पार्न चाहेका हामी पाउँछौँ। (यसलाई यूहन्ना १४:१÷३ले पनि पुष्टि गर्दछ)। मरेर स्वर्गमा जाने इसाईहरूलाई परमेश्वरले येशूसँगै पृथ्वीमा पठाउनु हुन्न। बरू उहाँले येशूलाई जस्तै गरेको अनुसार मरेकाहरू चिहानबाट उठाउनुहुनेछ र जीवित इसाईहरूको साथमा येशूसँग आफूकहाँ स्वर्गमा ल्याउनुहुनेछ। मृत्युबाट पुनरुत्थान भएपछि येशू स्वर्गमा जानुभयो। त्यहि रितले येशूका बफादार विश्वासीहरू उहाँको आगमनमा चिहानबाट बौरि उठ्नेछन् र स्वर्गमा जानेछन्। 
४॰ ख्रीष्टमा पुनरुत्थान हुनु (१ थेसलोनिकी ४:१५,१६)
   
पृथ्वीमा रहन्दा दिनुभएको शिक्षादिक्षालाई आधार बनाएर पावलले १ थेसलोनिकी ४:१३÷५:११मा आफ्नो तर्क अघि बढाउँदछन्। अन्तको समयमा हुने लक्षणहरूलाई लिएर मत्ती, मर्कूस र लूकामा एक दर्जन भन्दा बेसी पदहरू येशूले सम्वोधन गर्नुभएको पाइन्छ। जब पावलले ×प्रभुको वचन" भनेर १ थेसलोनिकी ४:१५ भन्दछन्, त्यो वचन सुसमाचारको पुस्तकमा समावेश नभएका येशूका कथनको बारेमा उनले चर्चा गरिरहेका थिए। बरू हाम्रो निम्ति उनले सञ्चित गरिराखेका थिए। (प्रभु येशूले सिधै आफ्नो शिक्षादिक्षा पावललाई दिनुभएको थियो। आफूले प्रस्तुत गरेको येशूको वचन उहाँबाट नै हो भनेर प्रेरित २०:३५मा पावलले स्पष्ट गर्न खोजेको अर्को उदाहरण हो)।
  
पावलको अनुसार येशू आउँदा के हुन्छ भनेर १ थेसलोनिकी ४:१५,१६मा उल्लेख गरेको पढ्नुहोस्। यहि सन्दर्भमा देहायका पदहरू पनि पढ्नुहोस्: प्रकाश १:७, मत्ती २४:३१, यूहन्ना ५:२८,२९ र प्रेरित १:९÷११।
  
जब येशू आउनुहुन्छ उहाँ गुप्तमा चुपचापसँग आउनुहुन्न। उहाँ आउने बेलामा चर्को आवाजहरू गज्रिने छन्। मूल स्वर्गदूतको नेतृत्वमा आउनुहुनेछ। परमेश्वरको तुरही बजाउँदै आकाशबाट  येशू और्ल्हनु हुनेछ। विश्वका कुनाकाप्चामा रहेका प्रत्येक मानिसले त्यो आवाज सुन्नेछ र उहाँलाई प्रत्यक्ष्य रूपमा हेर्नेछन्। उहाँ कुनै निश्चित देश वा जातिकहाँ सुटुक्क देखा पर्नुहुनेछैन, न त उहाँलाई खोज्न नै जानुपर्नेछ। हेर्नुहोस्: प्रकाश १:७, मत्ती २४:३१, यूहन्ना ५:२८,२९ र प्रेरित १:९÷११।
  
कुन क्रममा येशू आउनुहुनेछ, त्यो पनि पावलको निम्ति अत्यन्त महत्त्वपूर्ण विषय थियो। येशू आउनुहुँदा के के हुन्छ त्यो थाहा पाउनु अत्यन्त जरुरी छ। येशू आउनु भन्दा अघि नै मर्नु भनेको अत्यन्त बेफायदा हो भनेर तिनीहरूले विश्वास गरेका थिए। उहाँ आउनुहुँदा बाँचिरहेका विश्वासीहरूबाट मरिसकेका विश्वासीहरू भौतिक रूपमा सदाको निम्ति बिछोड हुनेछ भनेर कसैले सिकाएको हुनाले थेसलोनिका विश्वासीहरू अत्यन्त दिक्क मानेर बसेका थिए।
   
तर १ थेसलोनिकी ४:१५लाई ध्यान दिएर पढ्यौँ भने पावलले विशेष घट्नालाई औँल्याएर तिनीहरूलाई सान्त्वना दिएको हामी पाउँछौँ। उहाँको आगमनमा मरेकाहरू भन्दा जीवित विश्वासीहरू बढि लाभान्वित हुन्छ भनेर उनले भनेको छैन। तर ख्रीष्टमा मरेकाहरू तुरहीको स्वरमा पहिला बिउँतिनेछन् भनेर पावलले भन्दछन्। (प्रकाश २०:४÷६ पढ्नुहोस्)। जीइरहेकाहरू येशूलाई भेट्न बादलमा जानुभन्दा पहिले मरेकाहरू पुनरुत्थान हुनेछ (१ थेसलोनिकी ४:१७)। येशूको आगमनमा उहाँमा मुक्ति पाएर मरेकाहरूलाई पुनरुत्थान गरिनेछन् र उहाँमा जीइरहेकाहरूसँगै तिनीहरूलाई पनि अनन्त जीवन उहाँले दिनुहुनेछ।
   
विश्वासीहरू मरेपछि सिधै स्वर्ग जान्छ भनेर माथिका पदहरूले सिकाउँदैनन्। यदि मरेका प्रीयजनहरू स्वर्गमा जीवित छन् भनेर पावलले सिकाएको भए तिनीहरू मरेकाहरूको निम्ति किन शोक गर्थे होला? कतिपय इसाईहरूले सिकाएको अनुसार मानिस मर्न वित्तिक्कै कि त स्वर्गमा कि त नर्कमा जान्छ भनेर पावलले पनि विश्वास गरेको भए उनले सो कुरा किन सिकाएनन् त? तर उहाँको आगमनमा जीउँदाहरूसँग मरेकाहरू बिउँतिएर पुनर्मिलन हुनेछ भन्ने आत्मज्ञानलाई प्रस्तुत गर्दै पावलले थेसलोनिकीका विश्वासीहरूलाई सान्त्वना दिएका थिए।
  
येशूको दोस्रो आगमनमा के के हुन्छ सोको बारेमा बिचार गर्नुहोस्: उहाँ आकाशबाट आउनुहुनेछ। विश्वका प्रत्येक मानिसले उहाँलाई प्रतक्ष्य रूपमा हेर्नेछन्। मरेकाहरू बौरिउठनेछन्। मरेका र जीइरहेका दुवै समूहलाई अनन्त जीवन दिइनेछन्। र सबैलाई स्वर्गमा लैजानुहुनेछ। झट्ट हेर्दा यो खालको विश्वास लोक सम्मत देखिन्दैन। मानिसको अनुभव र विज्ञानले पनि मानेको पाउँदैनौँ। तर बाइबलको परिधिमा रहन चाहन्छौँ भने पुनरुत्थान र अनन्त जीवनको बारेमा पावल र येशूले सिकाउनुभएको आत्मज्ञानको विकल्प छैन। यदि उहाँ आउँदा अनन्त जीवन हामीले पाउँदैनौँ भने हाम्रो जीवन आशारहित हुन्छ। तर पुनरुत्थान र अनन्त जीवन जस्तो महान् प्रतिज्ञामा हामी विश्वास गर्छौँ भने हामीले संघर्ष गरिरहेका सानो सानो कुरामा पनि उहाँको ध्यान जान्छ भन्ने ज्ञानलाई किन नमान्ने?
५॰ एक आपसलाई सान्त्वना देऊ (१ थेसलोनिकी ४:१३,१७,१८)
    
१ थेसलोनिकी ४:१३,१७,१८ पढ्नुहोस्। येशूको दोस्रो आगमनको अत्यन्त महत्त्वपूर्ण कारण तथा लक्ष्य के हो भनेर ती पदहरूले कसरी व्याख्या गर्दछन्? 
    
भविष्यको बारेमा हाम्रो उत्सुकतालाई मेट्न भविष्यवाणी हामीलाई दिएको होइन भनेर अगाडि नै भनी सकेकाछौँ। बरू बाइबलका कुनै पनि भविष्यवाणीहरूको काम नै हामी कसरी अर्थमूलक जीवन बिताउने हो भनेर सिकाउने हो। क्रमवद्धरूपमा संसारको अन्तमा घट्ने घट्नाहरूले इसाई जीवन कसरी बिताउने हो भनेर सचेत गराउँछ भन्ने पावलको भनाइ हो। परमेश्वरसँग र एक आपसमा सम्बन्ध राखेर चल्न भविष्यवाणीले अमूल्य प्रभाव पार्दछ। यहि सन्दर्भमा, मरीसकेका प्रीयजनहरूले गर्दा उदासिन भएका विश्वासीहरूलाई अन्तिम समयमा हुने घट्नाहरूलाई औँल्याउँदै पावलले सान्त्वना वा ढाडस दिन तिनीहरूलाई प्रयोग गर्न चाहेका थिए।
   
१ थेसलोनिकी ४:१६,१७ पढ्नुहोस्। येशूको दोस्रो आगमनमा हुने बाइबलले अन्त सिकाएका के महत्त्वपूर्ण भाग ती पदहरूमा समेटिएको छैन? हेर्नुहोस्: यूहन्ना १४:१÷३, मत्ती २४:३१ र प्रकाश १:९÷११।
    
विश्वासीहरू सदासर्वदा रहन आकाशमा येशूसँग मिल्न जानेछ भनेर १ थेसलोनिकी ४:१६,१७मा पावलले औँल्याउँदछन्। ती पदहरूको मूल विषयवस्तु नै विश्वासीहरू एक आपस र येशूसँग पुनर्मिलन हुनेछ र उहाँसँग सदासर्वदा रहिरहनेछन् भनेर ठोकुवा गर्नु हो। तर येशूसँग आकासमा भेटेपछि सबैजना कहाँ जान्छ भनेर उपरोक्त पदहरूले स्पष्ट पारेको छैन। न त येशूको दोस्रो आगमनमा उहाँ र विश्वासीहरू यस पृथ्वीमा ओर्ल्हेर आइ आफ्ना राज्य फैलाएर राज्य गरिनेछ भनेर पावलले भन्दछन्। सन्तहरू स्वर्गतिर मात्र हाँकिने छन् भनेर ती पदहरूले भन्दछन्। पहिला, मरेका विश्वासीहरू चिहानबाट बौरिउठ्नेछन्। अनि तिनीहरू र जीवित विश्वासीहरू सँगै मिलेर आकाशमा प्रभुलाई भेट्ना जानेछन्।
   
त्यसको बारेमा थप जानकारी १ कोरन्थी १५:२३,२४मा पावलले थप्दछन्। येशूको अनुभव र येशूमा रहनेको बीचमा कस्तो गाढा सम्बन्ध हुन्छ भनेर ती पदहरूमा पावलले देखाउँदछन्। मृत्युपछि बौरिउठ्ने पहिला फल येशू नै हुनुहुन्थ्यो र बौरि उठेर स्वर्गमा उक्लिने उहाँ नै हुनुहुन्थ्यो भनेर ती पदहरूले औँल्याउँदछन्। ती मानिसहरू जो उहाँमा रहन्छन् तिनीहरूले पनि येशूको जस्तै त्यहि अनुभव पाउनेछन्।
    
सन्तहरू कहाँ जानेछन् भन्दा येशू आफैले यूहन्ना १४:१÷३मा स्पष्ट पार्नुभएको छ। जब उहाँ आउनुहुनेछ तब उहाँका भक्तहरूलाई उहाँ रहेको स्थान वा स्वर्गमा लानुहुनेछ। दोस्रो आगमनमा येशू यस पृथ्वीको जमिनमा ओर्ल्हेर विश्वासीहरूसँग मिल्नुहुनेछैन। दोस्रो आगमनपछि येशूका भक्तहरू स्वर्गमा एक हजार वर्ष (प्रकाश २०:४÷६) बिताउनेछन् भनेर एडभेन्टिस्ट मतका इसाईहरूले विश्वास गर्दछन्। त्यसबेला दुष्टहरू मरिरहेका हुनेछन्। यस पृथ्वीमा एक हजार वर्षसम्म सैतान एकलै भौँतारिनेछन्। उसले कसैलाई धोका दिन वा पाप गराउन सक्दैन। किनभने सारा पृथ्वी सुनसान चिहान हुनेछ। कोहि पनि व्यक्ति बाँचिरहेको हुन्दैन। एक हजार वर्षपछि मात्र धर्मात्मा वा विश्वासीहरू यस पृथ्वीमा रहन फर्केर आउनेछन् (२ पत्रुस ३:१३, प्रकाश ३:१२)।
   
हामीहरूको आशा कस्तो अचम्म र स्वर्गिय स्वादिलो छ, सोच्नुहोस्! अरू विकल्प केहि छ त? येशू बाहेक यस पृथ्वीले हामीलाई के नित्य आशा दिएको छ र? संसारमा हुने अनेक किसिमका वातावरणले हामीलाई नथिचिराख्‍न हामीले के गर्नुपर्दछ? 
उपसंहार:
थप जानकारी: ×सुतेकाहरू येशू आउनुहुँदा स्वर्गबाट आफूसँग ल्याउनु हुनेछ भनेर कतिपय मानिसहरूले १ थेसलोनिकी ४:१४लाई आधार बनाउँदै व्याख्या गर्दछन्। तर पावलको भनाइ त्यो होइन। जसरी चिहानबाट येशू पुनरुत्थान हुनुभएको थियो, त्यसरी नै चिहानमा सुतिरहेका विश्वासी सन्तहरूलाई परमेश्वरले बिउँताउनुहुनेछ। अनि परमेश्वरले नै तिनीहरूलाई आफ्नो साथमा स्वर्गमा लानुहुनेछ।"÷एलेन जी ह्वाइट, द आक्टस् अभ आपोस्टल्स, पृ॰ २५९बाट रूपान्तरित।
   
×आफ्नै जीवनकालमा ख्रीष्ट आउनुहुनेछ र तिनीहरूलाई स्वर्गमा लानुहुनेछ भनेर थेसलोनिकीहरू उत्सुकतासाथ येशूको दोस्रो आगमनको निम्ति पर्खिरहेका थिए। ख्रीष्ट आउनुहुँदा पाउने आशाबाट कोहि बंचित नहोस् भनेर चाहेकोले नै  विश्वासीहरूले एक आपसको जीवन होशियारसाथ सुरक्षा गरेका थिए। कोहि मर्‍यौँ भने स्वर्गमा जान पाउने छैन भन्ने ती थेसलोनिकीहरूको धारणा थियो। तर एक एक गरेर प्रियजनहरूबाट तिनीहरू बिछोड हुन थालेका थिए। अत्यन्त दिग्दारीसाथ थेसलोनिकीहरूले अब भेट्ने छैन भनेर मरेका आफ्ना प्रियजनहरूका अनुहार अन्तिम पटक हेरेका थिए। मरिसकेका विश्वासीहरू सदाको लागि बिछोड हुनेभएकोले भविष्यमा तिनीहरूसँग पुनर्मिलन हुनेछ भन्ने आशा थेसलोनिकीहरूमा पल्हाएको थिएन।
    
×मरिसकेकाहरूको स्थिति यथार्थमा के हुनेछ भनेर पावलले लेखेको पत्र जब तिनीहरूले खोलेर पढे तब अत्यन्त महान् आनन्द र शान्तिको बातावरणले चर्च छोपेको थियो। येशू आउनुहुँदा मरेकाहरूलाई उछिनेर जिउँदाहरू स्वर्गमा उहाँलाई भेट्न जानेछैन भनेर पावलले तिनीहरूलाई स्पष्टरूपमा बुझाएका थिए।" ÷एलेन जी ह्वाइट, द आक्टस् अभ आपोस्टल्स, पृ॰ २५८बाट रूपान्तरित।
चिन्तनमनन:
×एडभेन्टिस्ट जस्तो भएर जिउनु" भनेको के हो, सोको बारेमा बिचारबिमर्स गर्नुहोस्। हामी एडभेन्टिस्टहरूको विशेष आत्मज्ञानहरू के के छन् जुन हाम्रो जीवनशैलीबाट देखाउनुपर्दछ?
   
मानिसको पतन, मुक्तिको योजना र अनन्त जीवनको प्रतिज्ञाका बारेमा सोच्नुहोस्। मृत्यु सदाको लागि होइन भनेर आशा र प्रतिज्ञा दिन येशूले के के गर्नुभएको थियो? येशूले हाम्रो निम्ति जे गर्नुभयो त्यसमा विश्वस्त हुन के कारणहरू हाम्रो सामु उभ्याइएका छन्? ख्रीष्ट आउनुहुँदा पहिले हामी मर्‍यौँ भने उहाँको आगमनमा हामी पनि बौरि उठ्नेछौँ भन्ने प्रमाण येशूको पुनरुत्थानले कसरी जुताउँदछ? मृत्यु भनेको चिर निन्द्रा हुन् र त्यसलाई क्षमा दिनसकिँदैन भनेर निराशको चपेटामा पर्न अग्रसर हुन थाल्ने बेलामा मुक्तिको योजनालाई सम्झियौँ भने त्यसले हामीलाई कसरी सान्त्वना दिन सक्दछ?
   
यस अध्यायको कण्ठ गर्ने पदलाई मूल शुत्रको रूपमा अन्तस्करणदेखि पढ्नुहोस्। त्यस पदमा पाइएका आशा र प्रतिज्ञाले तपाईँलाई कस्तो आभास् दिन्दछ सो बिचार गर्नुहोस्।
सारांश: मानिसको मृत्यु भएपछि त्यसको अवस्था र येशूको दोस्रो आगमनमा हुने घट्नाको बारेमा विभिन्न गलत धारणाहरूलाई पावलले यस अध्यायका पदहरूबाट सच्च्याएको हामी पाउँछौँ। जब येशू फर्कनुहुनेछ तब उहाँमा सुतेकाहरू पहिला बिँउझिनेछन्। अनि सम्पूर्ण बौरि उठेका र जीवित विश्वासीहरूसँगसँगै फरर उडेर येशूलाई भेट्न जानेछन्। यस संसारमा प्रियजनसँग बिछोड हुनुभनेको केवल क्षणिकको लागि मात्र हो। यस ज्ञानलाई आत्मसात् गर्न सकियो भने विश्वासीहरू ठूलो सान्त्वना पाउन सक्दछन्। यसले छिया छिया भएको हृदयलाई सम्हाली दिन्छ।
(((



ख्रीष्टमा मर्नु 


(१ थेसलोनिकी ४:१३÷१८)

